
Cīnejamī kolegys! 

2013. godā paīt 90 godu nu pyrmuos latgalīšu pamatškolys atkluošonys Sibirī — Tjažynys rajona 
Poperečnajā. Ar laiku latgalīšu školu skaits Krīvejā izaug da 70 pamatškolu i 7 napylnūs vydsškolu 

(Jaunadamovā, Borokovkā, Kreslavkā, Maličevkā, Okuņovā, Timofejevkā, Akimo-Anenkā), Ačynska 
Pedagogiskajā tehnikumā dorbojās Latgalīšu nūdaļa (1931–1938). 20. g. s. 20.–30. godi ir latgalīšu kulturys 

izplaukuma laiks Padūmu Krīvejā: veidojās i sakuploj latgalīšu periodika („Taisneiba“, „Ceiņas Karūgs“, 
„Latgalīšu kalendars“), spākā jamās jauni autori (I. Kūkojs, O. Začs, A. Mežule, A. Ladusāns, D. Logins i c.), 

gaismu i dzymtuos volūdys prīcu tautā dadz Latgalīšu kolhoznīku teatris. Školom teik gataveiti vuiceibu 
leidzekli, metodikā i didaktikā jaunus viejus īnas V. Daškeviča, gruomotys deļ dzymtuos volūdys 

vuiceišonuos roksta jei poša, taipat J. Silinīks, A. Eisuļs, I. Meikšāns, P. Grovers, M. Zaļāne.  
Itam laikam veļtejam 6. storptautyskū latgalistikys konfereņci, turādami nūceju iz Krīvejis latgalīšu volūdys i 

kulturys pietejumu aktualiziešonys, taipat iz dziļuoka īskota Baļtejis tautu liktiņūs svešumā vyspuor. 
Sasapazeisim tyvuok i vuiceisimēs otkon — tys nu tuo i vysi kūpā! 

Konfereņcis organizacejis komiteja 
Anatolejs Ugainovs  

(Krīveja),  
Krasnojarskys nūvoda  

regionaluos sabīdriskuos organizacejis  
„Latgalīšu kulturys centrs“  

prīšksādātuojs,  
školuotuojs 

662110, Krīveja, Krasnojarskys nūvods, 
Leluo Uluja rajons, Baženovka  

e-posts: latgalec@list.ru 

Lideja Leikuma  
(Latveja),  

Dr. philol., profesore, 
Latvejis Universitatis  

Humanitarūs zynuotņu fakultatis  
Baltu volūdnīceibys katedrys  

vadeituoja 
LV-1050, Latveja, Reiga,  

Vysvolža ūļneica 4a  
e-posts: lleikuma@inbox.lv 

Aleksejs Andronovs  
(Krīveja),  

filologejis zynuotņu kandidats,  
Sanktpīterburgys Vaļsts universitatis 
Filologejis fakultatis Vyspuoreiguos 

volūdnīceibys katedrys docents,  
Baltistikys nūdalis vadeituojs  

199034, Krīveja, Sanktpīterburga, 
Universitatis krastmaļs 11  

e-posts: baltistica@gmail.com 



Pīsasacejumus konfereņcei (pīsasacejuma anketu i referata kūpsavylkumu da 300 vuordu) prosom atsyuteit 
elektroniski da 2013. goda 15. juņa iz adresa: latgalec@list.ru 

Paziņuojums par pīsasacejuma pījimšonu voi napījimšonu tiks izsyuteits da 2013. goda 1. juļa. 
Konfereņcis dorba volūdys — latgalīšu, latvīšu, krīvu, angļu. Referatim, kurī ir latgalīšu / latvīšu ci angļu 

volūdā, prosom sagataveit prezentaceju ci kūpsavylkumu krīvu volūdā. 
Izastuošonys garums — 30 min.: 20 min. — referats, 10 min. — diskusejis. 
Konfereņcē skaiteitūs referatus varēs publicēt zynuotniskūs rokstu kruojumā. 

Daleibys moksys nav. 
Palikšonu par nakti i baruošonu organizātuoji nūdrūšynoj ekspediceju formatā. 

Deļ varamūs komforta īrūbežuojumu i daudzūs puorsavītuošonu konfereņcis laikā  
īsokom leidza jimt guļamūs maisus. 

Pīsadaleituoja anketa 
Vuords ...................................................................................................................................................................  
Zynuotniskais grads ..............................................................................................................................................  
Dorba vīta, omots ..................................................................................................................................................  
Dorba vītys adress, telefons, fakss, e-posts...........................................................................................................  

.........................................................................................................................................................................  

.........................................................................................................................................................................  
Referata nūsaukums ..............................................................................................................................................  

.........................................................................................................................................................................  
Ka Jums Krīvejis Federacejis vizys dabuošonai vajag oficiala īlyuguma, pīsadaleituoja anketai  

prosom dalikt pasis puslopys ar personys datim kopeju i nūruodeit, kuramā konsularajā puorstuovnīceibā 
(piļsāta) Jius nūformēsit vizu. 

Pīsasacejumus konfereņcei prosom syuteit  
iz Krasnojarskys nūvoda regionalū sabīdriskū organizaceju  
„Latgalīšu kulturys centrs“ 
pa e-postu: latgalec@list.ru 

http://www.latgalec-ru.narod.ru/_LG/index.htm 


